
selwechte Gesetz eng aner Modifikatioun 
 erabruecht, déi et räichen Auslänner méi ein-
fach gemaach huet, sech hei ze installéieren.
Dofir schléit dës Gesetzespropos vir, eng Partie 
Artikele vun dräi verschiddene Gesetzer ëmze-
änneren, an zwar d’Gesetz vum 18. Dezember 
2015 iwwert den Accueil vun den Demandeurs 
de protection internationale et de protection 
temporaire, d’modifizéiert Gesetz vum 29. 
 August 2008 iwwert d’fräi Zirkulatioun vun de 
Persounen a iwwert d’Immigratioun an 
 d’ Gesetz vum 28. Mee 2009 zur Schafung an 
der Organiséierung vum Centre de rétention.
Här President, e Flüchtlingskand ass virun allem 
e Kand, a keng aner Iwwerleeung, keen aneren 
Interessi, och net dee vun engem Staat, soll 
 iwwert d’Rechter vun engem Kand priméieren. 
Dat ass zu Lëtzebuerg elo net de Fall.
Ech zitéieren de Comité des Nations Unies pour 
les droits de l’enfant: « [...] la détention d’un 
 enfant au motif du statut migratoire de ses  
 parents constitue une violation des droits de 
l’enfant et est contraire au principe de l’intérêt 
supérieur de l’enfant. [...] Tout type de détention 
d’enfants liée à l’immigration devrait être interdit 
dans la loi et cette interdiction devrait être 
pleine ment mise en œuvre dans la pratique. »
D’Convention relative aux droits de l’enfant 
etabléiert zwar als Principe général, datt de 
Fräiheetsentzuch vun engem Kand nëmmen 
eng Mesure de dernier ressort ka sinn an esou 
kuerz wéi méiglech soll sinn - déi Remark appli-
zéiert sech an engem penale Kontext -, aller-
déngs schléisst d’UNO dës Ausnam vu Fräi-
heetsentzuch ganz kloer am Immigratiouns-
kontext aus.
An deem Sënn verstéisst déi Lëtzebuerger Ge-
setzgeebung géint zwee fundamental Rechter 
vun de Kanner, an zwar den Intérêt supérieur de 
l’enfant, Artikel 3 vun der internationaler Kon-
ventioun fir Kannerrechter, an och am Artikel 6 
d’Verflichtung vum Staat, géintiwwer de Kanner 
alles ze ënnerhuelen, fir d’Iwwerliewen an d’Ent-
wécklung vum Kand ze assuréieren.
Et ass awer beluecht, dat steet och alles am 
 Exposé des motifs, datt d’Retentioun vu Kanner 
- och nëmme fir e puer Deeg - gréisser Trau-
mae verursaache kann.
Här President, Flüchtlingskanner kënnen net 
derfir, wa se an enger Géigend vun der Welt 
gebuer sinn, wou Aarmut oder Krich oder béi-
des herrscht. Kanner kënnen net fir d’Entschee-
dunge vun hiren Elteren. Kanner kënnen net 
derfir, wa Staaten et net hikréien, fir hinnen Al-
ternativen zum Aspäre kënnen ze ginn.
Ech faasse mech dann elo kuerz: Och wann dës 
Proposition de loi sech dorobber beschränkt, 
d’Gesetzgeebung esou ze änneren, datt d’A - 
s pä re vu Kanner zu Lëtzebuerg wäert onméig-
lech gemaach kënne ginn, stinn och am 
 Exposé des motifs Pisten dran, wéi een et a-
neschters upake kéint a wéi de Staat kéint 
handelen. Mee ech gi jo dovunner aus, datt 
mer an der Kommissioun wäerte kënnen 
 doriwwer  diskutéieren.
Ech soen Iech Merci an hei ass eis Proposition 
de loi.
7633 - Proposition de loi relative à l’interdiction 
du placement en rétention des personnes mineu-
res et modifiant :
1. la loi du 18 décembre 2015 relative à l’accueil 
des demandeurs de protection internationale et 
de protection temporaire ;
2. la loi modifiée du 29 août du 2008 sur la libre 
circulation des personnes et l’immigration ; et
3. la loi du 28 mai 2009 portant création et 
 organisation du Centre de rétention

 M. Fernand Etgen, Président.- Merci vill-
mools, Här Wagner.

3. 7622 - Projet de loi portant intro-
duction d’une série de mesures de 
lutte contre la pandémie Covid-19 et 
modifiant :

1° la loi modifiée du 25 novembre 
1975 concernant la délivrance au 
 public des médicaments ;

2° la loi modifiée du 11 avril 1983 
portant réglementation de la mise 
sur le marché et de la publicité des 
médicaments
Mir fänken d’Sitzung vun haut de Mëtteg u 
mam Projet de loi 7622 iwwer eng Rei vu 
 Mesuren am Kader vun der Covidpandemie. Et 

hu sech schonn ageschriwwen: den Här Claude 
Wiseler, den Här Gilles Baum, d’Madamm Josée 
Lorsché, den Här Roy Reding, den Här Marc 
Baum an den Här Sven Clement. An d’Wuert 
huet elo de Rapporter vun dësem Projet de loi, 
den honorabelen Här Mars Di Bartolomeo.

 Une voix.- Très bien!
 M. Fernand Etgen, Président.- Här …

(Interruption par Mme Martine Hansen)
D’Madamm Hansen huet nach d’Wuert gefrot.

 Mme Martine Hansen (CSV).- Merci, Här 
President. Just zu dësem Projet de loi an zu 
 enger Motioun, déi mer eestëmmeg hei uge-
holl hunn, wou mer u sech d’Regierung opge-
fuerdert hunn, fir eis ëmmer alleguer d’Model-
lisatiounen, d’Simulatiounen an esou weider ze 
ginn, a virun allem och hu mer se opgefuer-
dert, fir eng Simulatioun ze maachen iwwert 
d’Konsequenzen, déi dëse Projet de loi huet u 
sech op d’Pandemie an op d’Evolutioun vun 
der Pandemie, well d’Gesetz jo net nëmme 
Restriktioune mécht, mee op verschiddenen 
anere Plazen och manner Restriktioune virge-
säit.
Mir hunn op jidde Fall bis elo nach näischt kritt 
heivunner. An do erwaarden ech mer da vum 
Här President, datt e wierklech d’Regierung 
 opfuerdert, datt se de Vott vun der Chamber 
soll seriö huelen an eis dann och dat liwweren, 
wat an dëser Motioun eestëmmeg ugeholl 
ginn ass!
Merci.

 Une voix.- Très bien!
 M. Fernand Etgen, Président.- Ech huelen 

Akt vun der Deklaratioun vun der Madamm 
Hansen. A mir ginn de Message un d’Regie-
rung weider.

 Mme Martine Hansen (CSV).- Et hat zwar 
kee Wäert, mee …

 M. Fernand Etgen, Président.- Här Di 
Bartolomeo, Dir hutt d’Wuert.
Rapport de la Commission de la Santé et 
des Sports

 M. Mars Di Bartolomeo (LSAP), rappor-
teur.- Merci, Här President. Här President, Dir 
Dammen an Dir Hären, léif Kolleeginnen a 
 Kolleegen, de Projet de loi 7622, dee mer de 
Mëtten diskutéieren, hëlt de Relais vun deenen 
zwee Gesetzer vum 24. Juni 2020, déi hirersäits 
nom Enn vum Krisenzoustand déi allgemeng 
Reegele festgeluecht hunn, fir deen ominéise 
Virus an de Grëff ze kréien an awer schrëttweis 
zu enger gewëssener Normalitéit an eiser 
 Gesellschaft zréckzefannen.
Virun engem knappe Mount huet et esou aus-
gesinn, wéi wa mer dat Schlëmmst iwwersta-
nen hätten. A mengem mëndleche Rapport zu 
deenen zwee Gesetzer hat ech awer drop in-
sistéiert, datt mam Enn vum État de crise de 
 Virus net ofgeschaaft wier an datt et vireileg 
wier, eis Virsiichtsreflexer iwwer Bord ze 
geheien. Géife mer, wéi et op Franséisch esou 
schéin heescht, „baisser la garde“, géif dat 
dem Virus d’Geleeënheet zur Konterattack 
ginn. A genee dat ass agetraff.
Do, wou den duebele Message vu „méi Fräi-
heet bedéngt méi Eegeverantwortung a weide-
rhi Virsiicht a Récksiicht“ net ukomm ass, huet 
dee Krankmécher erëm zougeschloen. D’Suitte 
kennt Dir. D’Zuel vun den Neiinfektiounen ass 
an deene leschte Wochen erëm staark geklom-
men an eisen Nopere si mer méi wéi verdäch-
teg ginn. Méi doriwwer am schrëftleche Rap-
port.
Virun deem Hannergrond wäerte mer haut 
 iwwert dat neit Covidgesetz befannen, dat e 
Seeldanz duerstellt tëscht Reaktioun op déi 
 beonrouegend Infektiounszuelen, haaptsächlech 
aus dem privaten a festive Beräich, awer net 
nëmmen, an dem Wonsch, a Beräicher wéi 
Sport a Kultur e weidert Stéck Normalitéit erëm-
zekréien.
D’Chamber iwwerhëlt hei hir Responsabilitéit 
an huet och dës Kéier, grad ewéi de Conseil 
d’État an och déi berodend Instanzen, schnell 
geschafft.
Ier ech op den Detail aginn, wëll ech awer 
nach eng Kéier ënnersträichen, an dat fannt 
Der och am schrëftleche Rapport erëm, datt 
d’Chamber, déi jo säit dem 24. Juni déi voll 
Verantwortung iwwerholl huet, drop pocht, 

heures.)

1. Ouverture de la séance publique
 M. Fernand Etgen, Président.- Ech maa-

chen d’Sitzung op.
Huet d’Regierung eng Kommunikatioun ze 
maachen?
(Négation)

2. Dépôt d’une proposition de loi 
par M. David Wagner
Ech ginn d’Wuert un den Här David Wagner fir 
den Depot vun enger Proposition de loi. Här 
Wagner, Dir hutt d’Wuert.

 M. David Wagner (déi Lénk).- Merci, Här 
President. Ech wollt heimadder am Numm vun 
der Sensibilité politique déi Lénk eng Propo-
sition de loi deposéieren. Mir sinn eis jo all 
eens, datt d’Aspäre vu Kanner keng Plaz huet 
an enger Gesellschaft, déi sech als demokra-
tesch bezeechent. Allerdéngs ass dat duerch 
d’Lëtzebuerger Gesetzgeebung nach ëmmer 
erlaabt, an zwar doduerch, datt d’Flüchtling s-
kanner fir bis zu siwen Deeg an de souge-
nannte Centre de rétention kënnen agespaart 
ginn.
Dat ass méiglech ginn, wou mer an dëser 
Chamber am Joer 2017 d’Maximaldauer vum 
Aspäre vu Kanner an de Retentiounscenter vun 
dräi op siwen Deeg eropgesat haten, wat och 
deemools ganz schaarf vum Commissaire aux 
droits de l’homme vum Europarot kritiséiert 
gouf. Niewebäi hate mer och nach an deem 




